
Nd. 61. Frumvarp

til laga um geldingu liesta og nauta.

Frá landbúnaðarnefnd.

1. gr.
Hesta og naut, seni gelda þarf, skal svæfa áður en gelding fer fram.



2. gr.
Sýslunefndir hlutast til um, að hæfilega margir geldingamenn séu í 

hverri sýslu. Skulu þeir hafa lært að fara með svæfingarefni (Cloroform) og 
einnig aflað sér þeirrar þekkingar og leikni, sem þarf til að inna verkið vel 
af hendi, og hafa fengið um það vottorð frá dýralækni eða héraðslækni. Þeim 
skal heimilt að gera kaup á svæfingarefni hindrunarlaust, þar sem leyfð er 
sala á þvi.

3. gr.
Brot gegn lögum þessum varðar sektum, 50—500 kr., nema þyngri refs- 

ing liggi við samkvæmt öðrum gildandi lögum.

4. gr.
Lög þessi ganga í gildi 1. jan. 1933.

' G r e i n a r g e r ð .
Frumvarp þetta dagaði upp á vetrarþinginu 1931. Þá flutti landhúnaðar- 

nefnd neðri deildar það, að tilhlutun Dýraverndunarfélags íslands, og enn 
hefir stjórn félagsins farið þess á leit við landbúnaðarnefndina, að hún flytti 
frv. Við þeim tilmælum vill nefndin verða.


